
Ek die ondergetekende verklaar hiermee dat die werk in hierdie tesis vervat, my eie
oorspronklike werk is wat nog nie vantevore in die geheel of gedeeltelik by enige

ander universiteit ter verkryging van 'n graad voorgelé is nie.

val nie (Moolman 1939:63; Penrith 1974:6,7) en volgens oorlewering het dit al selfs vir 12

agtereenvolgende jare glad nie gereén nie (Underhay gd:67).

Elandsvlei self kry jaarliks gemiddeld 67 mm reén, maar aan die begin van 2001 het die
plaas en die hele omringende gebied vier jaar laas enige noemenswaardige reén gehad. In
2000 was die reénval 27 mm, in 1999 was dit 20 mm en in 1998 het daar slegs 17 mm reén
geval (mnr C Hough 2001:onderhoud). Woestyngebiede oor die wéreld heen word verdeel
in drie areas: halfwoestyngebiede met 'n reénval van tussen 200 — 500 mm per jaar,
woestyngebiede met 'n reénval van tussen 25 en 200 mm per jaar en hiperdroé& gebiede
waar dit vir jare aaneen glad nie reén nie (Guinness Encyclopedia 1990:92). Hieruit blyk
dit duidelik dat die area werklik as 'n woestyn geklassifiseer kan word, en dat daar minder
reén val as in groot gedeeltes van die Sahara-woestyn, waar die gemiddelde jaarlikse

reénval meer as 200 mm is (Wéreldspektrum Deel 24 1983:198).

Saam met droogte is uiterste temperature nog 'n kenmerk van die Karoo. Dit word
geweldig warm op Elandsvlei en trouens in die hele Karoo. Die Sweedse botanis dr Carl
Thunberg, wat tussen 1772 en 1774 'n reis na die binneland afgelé het, beskryf die hitte
van die Karoo met woorde soos intolerable, insufferable en tormenting, en teken selfs aan
dat die lede van sy geselskap se liggame swel van die hitte (1986:283). Die reisiger
Lichtenstein beskryf in sy joernaal die hitte, selfs in die huidige Darling-omgewing, as
almost insupportable (1928:40). Moolman, wat in 1939 'n tesis oor die bevolkings-
verspreiding van die Wes-Kaap geskryf het, maak spesificke melding van Elandsvlei se
klimaat. Volgens hom word dit in daardie omgewing warmer as in die Olifantsrivier-vallei,
wat berug is vir geweldig hoé temperature (1939:46). Uiterste koue en selfs sneeu word
ook gereeld in die Ceres-Karoo ervaar. Burchell het minimumtemperature van onder
vriespunt en dagmaksima van so laag as 3.3°C in die omgewing van die Roggeveldberge
gemeet (Burchell 1953:181-185; C Potgieter 1929:24). Reisgeselskappe se tente het selfs
snags op sommige plekke gevries (Godéé-Molsbergen 1916:183).

Oorstromings wat die feitlik onvermydelike gevolg van goeie reén na lang periodes van
droogte is, is nog 'n uiterste natuurkrag waarmee die inwoners van die Ceres-Karoo te

kampe het. Aangesien die Olifantsrivier standhoudend is, kom dit na groot reéns met 'n

